
Соли
бисту дуюми нашр

Аз 1 январи соли 1991
чоп мешавад

Сомонаи нави «president.tj» бо
љалби бењтарин барномасозони ва-
танї тањия шуда, аз шакли пеши-

наи худ бо тарњу намои зебою за-
монавї, навтарин барномањои со-
монасозї, имкони љустуљў ва зуд
дарёфт кардани маводи зарурї бо
тариќи автоматї ва дигар имконо-
ти муосир фарќ мекунад.

Тамоми мавод бо фаврияти ба-
ланд бо се забон - тољикї, русї ва
англисї дар сомона љойгир карда
мешавад.

Дар сањифаи асосї, афзалият,
пеш аз њама, ба хабарњои нав дода
мешавад. Дар ќисмати болої, љое,
ки пеш аз њама ба чашм мерасад, 3

хабари асосї, 10 хабари охирин,
солномаи ахбор ва маводи охирин
аз бахшњои Суханронињо, Бар-

ќияњо, Сўњбати телефонї бо аксњо
(Фотогаллерея) ва наворњои видеої
пешкаш мешаванд.

Аксњо бо сифати баланд дар сис-
темаи байналмилалии Flickr љойгир
мешаванд, ки барои рўзномаю ма-
љаллањо айни муддао мебошад.

Њамчунин барои сари ваќт огоњ
шудани истифодабарандагони сомо-
на аз хабарњои охирин дар он сис-
темаи RSS насб шудааст, ки омили
муњим барои фавран пањн шудани
маводи тоза мебошад.

Барои осон ва содда намудани
дарёфти маводи зарурї сомонаи
нави интернетии Президенти Тољи-
кистон ба бахшњои гуногун, аз
љумла Хабарњо, Вохўрињо, Сухан-
ронињо, Сафарњои дохилї, Сафар-
њои хориљї, Фармонњо, Паёмњо,

Барќияњо, Сўњбатњои телефонї, Ак-
сњо, Истиќлолият, Конститутсия,
Савганд, Вањдати миллї, Паём,
Мулоќот бо зиёиён, Наврўз, Иди
модарон, Иди Рамазон, Иди Ќур-
бон ва ѓайра гурўњбандї шудааст.

Як бахши мустаќили сомонаи
нав ба сиёсати хориљии давлати То-
љикистон бахшида шуда, аз зер-
бахшњои Созмонњои байналмилалї
ва Давлатњо иборат аст.

Дар њар як бахш хабарњо муто-
биќ ба замон ва њам макони баргу-

зории чорабинињо
гурўњбандї меша-
ванд, ки барои осон
намудани љустуљў ва
ёфтани мавод пеш-
бинї шудааст.

Љустуљўйи амру
фармонњои Президент
ва ќарору фармои-
шњои Њукумат аз рўйи
сана ё раќам роњан-
дозї мешавад.

Сањифањои сомо-
наи Президенти Тољи-
кистон дар шабакањои
иљтимої ба монандии
facebook ва twitter
сохта шудааст, ки дар
онњо хабарњои њаррў-
за бо аксу наворњо
фаврї пахш меша-
ванд. Истифодабаран-
дагони ин шабакањо
метавонанд бо маводи
сомонаи «president.tj»
шинос шуда, шарњу
эзоњ ва ё андешањои
худро нависанд ва ба
дўстонашон тавсия ди-
њанд ё барои сомонањо
ё гурўњњои иљтимоии
худ нусха бигиранд.

Дар ќисмати по-
ёни сомона маълумо-
ти умумї дар бораи
Тољикистон, Прези-
дент, рамзњои дав-
латї, санадњо, Њуку-
мат ва Дастгоњи
иљроияи Президенти
Љумњурии Тољикистон
љойгир шудаанд.

«Нома ба Президент» аз бах-
шњои муњими сомонаи нав буда,
ќисмати поёни он барои таъмини ро-
битаи мустаќиму бевоситаи Роњба-
ри давлат бо истифодабарандагони
ин сањифаи интернетї ва умуман
мардуми кишвар мебошад.

Барои аз худи сомона фиристо-
дани нома ба Президент нахуст фор-
маи махсусро пур кардан лозим аст,
ки иборат аз ному насаб, љойи кор,
љойи истиќомат, E-mail, мавзўъ ва
матни нома мебошад. Дар он, њам-
чунин имкони замима кардани файл-
њои иловагї пешбинї шудааст.

Хулласи калом, сомонаи нави
«president.tj» њамќадам бо даст-
овардњои навтарини технологияњои
иттилоотию коммуникатсионї буда,
дастрасии озоду бемонеа, шаффо-
фият, фаврият ва сабукии корро ба
истифодабарандагони худ пешкаш
менамояд.

Дар ин бора ба АМИТ «Ховар» аз
Хадамоти матбуоти Президен-
ти Љумњурии Тољикистон ит-
тилоъ доданд

14 августи соли 2012 сомонаи интернетии Президенти Љум-
њурии Тољикистон, ки бо суроѓаи «president.tj» аз соли 2005 ин-
љониб фаъол аст, дар тањияи нав ба шабакаи љањонї баромад.

БАРЌИЯИ ШОДБОШЇ
19 августи соли 2012 Президенти Љумњурии Тољикистон Эмомалї

Рањмон ба Раисљумњури Љумњурии Исломии Афѓонистон Њомид Кар-
зай барќияи шодбошї ирсол намуд, ки дар он омадааст:

«Љалолатмаоб!
Табрикоти самимии маро ба муносибати Иди миллии кишвари

дўст - љашни 93-юмин солгарди истирдоди истиќлоли давлатии Аф-
ѓонистон ќабул фармоед.

Муносибатњои созандаву рушдёбандаи мо дар солњои охир бо
Љумњурии Исломии Афѓонистон на фаќат дар асоси дуљониба, балки
дар чањорчўбаи равобити бисёрљониба низ пайгирона густариш меё-
банд ва мазмуни амиќтар касб менамоянд.

Итминон дорам, дар марњилаи кунунї, ки татбиќи амалии тасми-
моти Конфронси Токио ва лоињањои дар љараёни Конфронси RЕCCA
дар Душанбе пешнињодшуда оѓоз меёбад, њамкории наздиктару бо-

самартари Тољикистону Афѓонистони дўсту њамљавор сурат хоњад ги-
рифт. Мо зарурати таќвияти шарикиву њамёриро дар масъалањои амалї
сохтани лоињањои инфрасохторї, энержї, амнияту тиљорати наздисар-
њадї, маорифу тандурустї бори дигар таъкид менамоем ва омода њас-
тем дар ин замина талоши пайваста намоем.

Мусаллам аст, ки густариши равобити дўстона ва њамкорињои
муфиди гуногунљанба байни Тољикистон ва Афѓонистон омили муњи-
ми амну субот ва рушди устувори минтаќа буда, бешак, љавобгўйи
манофеи олии ду кишвари њамзабону њамфарњанг буд, њаст ва хоњад
монд.

Дар ин рўзи мубораку фархунда ба Љалолатмаоб тансињатї ва
комёбиву пирўзињои љадид орзу намуда, ба мардуми дўсту бародари
Афѓонистон сулњу амонї, хотири љамъ ва саодату шукуфої таманно
дорам».

Дар ин бора ба АМИТ «Ховар» аз Хадамоти матбуоти
Президенти Љумњурии Тољикистон иттилоъ доданд

Шукурљон Зуњуров Амљад
Њусейн В. Сиалро хайра маќдам
гуфта, аз сатњи муносиботи ду киш-
вар изњори ќаноатмандї намуд ва
изњор дошт, ки миёни њар ду киш-
вар як силсила созишномаву санад-
њои муњими њамкорї ба имзо раси-
да, асоси фаъолияти дуљонибаро
ташкил додаанд. Декларатсияи
муштараки Љумњурии Тољикистон
ва Љумњурии Исломии Покистон аз
љониби президентњои њар ду кишвар
ба имзо расида, сарони ду давлат
бо њам муносибатњои неку дўстона
доранд. Сафарњои Президенти Љум-
њурии Тољикистон ба Исломобод ва
сафари Президенти Љумњурии Ис-
ломии Покистон ба Душанбе дар гу-
стариши муносибатњои тарафњо на-
ќши муњим доранд. Муносибатњои
байнипарламентии мо низ ба таври
ќаноатбахш љараён доранд. Дар њар
ду кишвар Гурўњњои дўстї бо пар-
ламентњои кишварњои њамдигар
ташкил дода шудаанд.

- Мо Раиси Парламенти Покис-
тон хонум доктор Фањмида Мирзо-
ро расман ба кишвари худ даъват
кардаем ва умедворем, ки ў дар фур-
сати муносиб ин сафарро амалї хо-
њад кард, - гуфт Шукурљон Зуњуров.

Вай изњори боварї намуд, ки бо
саъю талоши сафир равобити дуљо-
нибаи миёни Љумњурии Тољикистон
ва Љумњурии Покистон дар оянда
низ дар сатњи зарурї густариш хо-
њад ёфт.

Сафири Фавќулодда ва Мухто-
ри Љумњурии Покистон дар Љумњу-
рии Тољикистон Амљад Њусейн  В.Си-
ал бо изњори сипос аз пазироии са-

22 августи соли 2012 Раиси
Маљлиси намояндагони Маљлиси
Олии Љумњурии Тољикистон Шу-
курљон Зуњуров Сафири Фавќу-
лодда ва Мухтори Љумњурии По-
кистон дар Љумњурии Тољикистон
Амљад Њусейн В. Сиалро пази-
ройї намуд.

мимонаи Раиси Маљлиси намоянда-
гони Маљлиси Олии Љумњурии То-
љикистон иброз намуд, ки тамоми
саъю талошашро љињати њар чї
бештар густариш ёфтани њамко-
рињои миёни ду кишвар сарф хоњад
намуд.  Вай даъватномаи Раиси
Парламенти Покистон  доктор Фањ-
мида Мирзоро љињати иштироки
намояндањои Парламенти Тољики-
стон дар Форуми парламентии дав-
латњои аъзои Созмони Њамгироии
Иќтисодї (ЭКО), ки 4-5 сентябр дар
Исломобод баргузор мегардад, ба
Раиси Маљлиси намояндагон супо-
рид. Тавре маълум аст, ба созмони

мазкур дањ кишвари Осиё, аз љумла
Тољикистон, Покистон, Эрон, Тур-
кия ва дигар кишварњо шомил буда,
њадафи фаъолияти он эњё намудани
Роњи бузурги абрешим аз тариќи
Роњи оњан мебошад.  Љињати таќ-
вият бахшидан ба фаъолияти созмо-
ни мазкур парламентњои давлатњои
аъзои ин созмон низ созмони пар-
ламентии худро ташкил додаанд.
Дар Форуми Исломобод оинномаи
Соз-мони Њамгироии Иќтисодии
парламентњои давлатњои аъзои ин
созмон мавриди баррасї ва ќабул
ќарор хоњад гирифт.

Шукурљон Зуњуров даъватро
ќабул намуда, изњор дошт, ки на-
мояндагони Парламенти Тољикис-
тон дар Форуми мазкур иштирок
хоњанд намуд.

Тарафњо барои дар оянда
љињати амалї намудани муносибат-
њои парламентї ва ба кишварњои
њамдигар сафар намудани њайатњо
ва Гурўњњои дўстї ба мувофиќа ра-
сиданд.

М.ЊОТАМОВ,
мудири Котиботи роњбарияти
Маљлиси намояндагони Маљли-
си  Олии  Љумњурии Тољикистон

Дар оѓози Паёми имсолаи  хеш
Сардори давлат Эмомалї Рањмон
бо тањлилњои хеле даќиќ раванди
рушди иќтисодию иљтимоии мам-
лакатро баён карда, изњор дошт,
ки рушди босуботи давлати мо асо-
сан аз солњои 2000-ум, яъне баъд
аз пурра таъмин гардидани оромии
сиёсї дар тамоми минтаќањои киш-
вар, оѓоз гардидааст.

Дар њаќиќат, он давлате, ки аз
љињати сиёсї ором аст ва волоияти
ќонун дар љомеа таъмин карда ме-
шавад, сокинонаш метавонанд бо
мењнати бунёдкоронаю созандаи
хеш сатњу сифати зиндагиашонро
баланд бардоранд.

Дар Паёми Роњбари давлат
њангоми баёни самтњои асосии си-
ёсати Њукумати Љумњурии Тољики-
стон дар бахши рушди иљтимої, аз
1 сентябри соли равон ба андозаи
аз 30 то 60 фоиз баланд бардошта-
ни музди мењнати кормандони му-
ассисањои буљетї, то 2,5 баробар
зиёд намудани музди мењнати
њадди аќал (ба љойи 80 сомонии
алњол амалкунанда, музди мењна-
ти њадди аќал дар љумњурї ба 200
сомонї баробар карда хоњад шуд),
то ба 150 сомонї баробар намуда-
ни нафаќаи камтарини шањрван-
доне, ки бо собиќаи пурраи корї
ба нафаќа баромадаанд, зиёд на-
мудани идрорпулињо ва дигар дас-
тгирињои молиявию иљтимоии дав-

лат бањри рушди
босуботи иќтисоди
кишвар зикр гарди-
дааст ва он боиси
хушнудии ќишри
васеи сокинони
мамлакат гардид.

Љоизи зикр аст,
ки мурољиати Сар-
дори давлат ба кул-
ли сокинони мамлакат бо маќсади
баланд бардоштани ифтихори
миллї, фидокоронаю ањлона зањмат
кашидан љињати њалли мушкилоти
муваќќатии алњол љойдошта, аз
даст надодани зиракии сиёсї дар ра-
ванди љањонишавї ва тарбияи љаво-
нони кишвар дар рўњияи ватандў-
стию хештаншиносї хеле сариваќтї
ва яке аз љињатњои фарќкунандаи
Паёми имсола мебошад.

Роњбари давлат мунтазам таъ-
кид месозанд, ки љавонон ќувваи
бузург ва неруи ояндасози давлати
мо мебошанд. Насли љавони киш-
вар бояд аз хизматњои неки бузур-
гони миллати хеш огоњ  бошад ва
нисбати фардњое, ки барои давлату
халќ содиќона хизмат карданд,
њамеша ѓамхор бошанд, панду на-
сињатњои шахсони таљрибаи бойи
њаётидоштаро дар кору зиндагии
хеш босамар истифода баранд,
масъулиятшиносию тањаммулпази-
риро аз насли калонсол омўзанд.

Дар Паёми худ Президенти

Љумњурии Тољикистон Эмомалї
Рањмон доир ба самтњои сиёсати хо-
риљии давлат сухан ронда, аќидањои
хешро бобати таќвият бахшидани
муносибатњои дўстона бо тамоми
кишварњо, алалхусус давлатњои
Осиёи Миёна, хеле хуб баён карданд.

Дар њаќиќат, рушди босуботи
иќтисодию иљтимоии тамоми мам-
лакатњоро њангоми равобити гуно-
гунљабњаи наздики некхоњона дош-
тани њамсоядавлатњо таъмин кар-
дан мумкин аст.

Њангоме ки дар ин самтњо Роњ-
бари давлатамон Эмомалї Рањмон
бо як эњсосоти дўстпарварона су-
хан мегуфтанд, ба хотирам муноси-
батњои неки њамсоягии Тољикисто-
ну Ўзбекистон дар солњои        70-80-
уми асри гузашта омад, ки он та-
вассути сиёсати дурбинонаи роњба-
рони сиёсии он даврањо амалї гар-
дида буд.

Ёд дорам наќли шоњидони бе-
воситаи гуфтањои зеринро, ки сол-
њои 70-уми асри гузашта, собиќ ко-

- 13 августи соли љорї дар
шањри  Љиддаи  Арабистони
Саудї нишасти ѓайринавбатии
вазирони корњои хориљии киш-
варњои аъзои Созмони Њамко-
рии Исломї доир гашт. Дар ни-
шаст њайати Љумњурии Тољики-
стон тањти сарварии вазири ко-
рњои хориљии кишвар Њ.Зарифї
ширкат намуд. Зимни суханро-
нии худ вазир дар баёни масои-
ли мавриди  баррасї мавќеи
Љумњурии Тољикистонро чунин
иброз дошт:  «Љумњурии Тољи-
кистон дар мавзўи љавњарии
олами исломї мавќеъи Фалас-
тинро комилан дастгирї мена-
мояд ва фољиаи мусалмонони
Мянмаро ќотеъона мањкум ме-
кунад».

Рољеъ ба мавзўи Сурия љони-
би Тољикистон таъкид дошт, ки
бўњрони Сурия бояд бе дахола-
ти хориљї ба корњои дохилии ин
кишвар аз љониби мардуми Су-
рия њалли худро пайдо намояд.

Намояндаи баландпояи Љумњу-
рии Тољикистон ишора намуд,
ки наќшаи тарњрезишудаи на-
мояндаи собиќи муншии Созмо-
ни Милали Муттањид ва Лигаи
давлатњои араб дар масоили
Сурия Кофе Ананро нахустќа-
дам барои њалли ќазияи ин киш-
вар медонад ва дар ин раванд
љомеаи љањониро ба он даъват
менамояд, то љонибњои даргири
низоъро ба ин иќдом водор на-
моянд ва кафолати њаёти њар як
шањрванди Сурия таъмин кар-
да шавад.

Ёдовар мешавем, ки нишас-
ти ѓайринавбатии сарони киш-
варњои аъзои Созмони Њамко-
рии Исломї дар шањри Макка
ду рўз идома меёбад ва дар ин
нишаст Президенти Љумњурии
Тољикистонро вазири корњои
хориљї намояндагї мекунад.

Дар ин бора аз Вазорати ко-
рњои хориљии кишвар иттилоъ
доданд.

АМИТ «Ховар»

тиби якуми Њизби коммунисти Ўзбе-
кистон марњум Шароф Рашидов
њангоми бозгашти худ аз вилояти
Љиззахи кишварашон, ба осоиш-
гоњи «Њавотоѓ»-и ноњияи Ўротеппа
(њоло Истаравшан) омада (дар ин
минтаќа табобатгоњи физиотерапев-
тии Корхонаи роњи оњани Љумњурии
Ўзбекистон низ фаъолият дошт), аз
роњбарони аввали ноњияњои сарња-
дии њамроњашонбуда мепурсанд, ки
оё роњбарияти шањри Ўротеппаро аз
наздик мешиносанд ва бо онњо ра-
вобити дўстї доранд?

Дар мавриди аз тарафи њамро-
њонашон шунидани љавоби рад
(яъне, надоштани мукотибањо), ба
њамаи онњо дастур медињанд, ки бо
роњбарони аввали шањр, хоља-
гињою корхонањои калон аз наздик
шинос шуда, бо њамдигар њамко-
рињои тарафайнро барќарор карда,
тўли як њафта ба роњбарияти љумњ-
урї ахборот дињанд.

Натиљаи танњо як тавсияи хи-
радмандонаи ин роњбари давлати

њамсояи мо буд, ки
тамоми фаъолони
шањри Ўротеппа
ва дигар ноњияњои
сарњадии вилояти
Ленинобод (Суѓд)
бо њамтоёни хеш
дар Љумњурии
Ў з б е к и с т о н
дўстию бародарї

доштанд, алоќањои иќтисодии ба
њамдигар фоидаоварро густариш
дода, дар мавридњои мушкил ба як-
дигар дасти кўмак дароз мекарданд.

Камина он солњо дар вазифаи
сардори шўъбаи молияи шањри Ўро-
теппа кор мекардам ва шоњиди бе-
воситаи ин гуфтањо будам.

Магар дар шароити соњибистиќ-
лол гардидани давлатњо, ба муно-
сибатњои бозорї гузаштани мин-
таќаю давлатњои алоњида, амалї
гардонидани муносибатњои беѓара-
зонаи дўстии байни халќњо ба мо
зарар дорад?

Оё аз њалли муаммоњои иќтисо-
дию иљтимоии кишвари мо, рушди
босуботи соњањои хољагии халќи
давлати тољикон, њамсоягони мо
ягон зарари моддию молиявї меби-
нанд?

Агар тамоми давлатњои Осиёи
Миёна равобити дўстию иќтисодии
худро мисли муносибатњои давла-

тњои Аврупо сабук гардонанд, ба
халќњои ин кишварњо зарар мера-
сад ё ягон хатаре ба амал меояд?

Албатта, не, баръакс, иќтидор-
њои дар ин минтаќа мављуда сама-
раноктар истифода мешаванд.

Таќвият бахшидан ба корњои
сохтмони Неругоњи барќи обии
«Роѓун» ин зарурати айём буд ва
тамоми мардуми Тољикистон ин си-
ёсати оќилонаи Роњбари давлат,
Президенти Љумњурии Тољикистон
Эмомалї Рањмонро барои он њама-
тарафа дастгирї менамоянд, ки
фарзандону наберагони худро аз
мушкилот тезтар рањої дињанд.

Паёми имсолаи Сардори дав-
латамонро роњнамои ояндасоз
њисобидан мумкин аст, ки бо маќ-
сади таќвият додани ободонию со-
зандагї дар мамлакат ба истиќбо-
ли љашнњои 15 - солагии Иди Вањ-
дати миллї ва 20 - солагии Иљло-
сияи таърихии XVI Шўрои Олии
Љумњурии Тољикистон, амалї гар-
донидани њадафњои стратегии Дав-
лату Њукумат ва баланд бардош-
тани обрую нуфузи давлати тољи-
кон дар арсаи байналмилалї му-
соидат хоњад намуд.

Карамулло ОДИЛОВ,
Корманди шоистаи

Тољикистон

¸Дар партави Паёми Президент

Дар мулоќот масъалањои таќ-
вияти њамкорињои Маљлиси намо-
яндагон ва вазорату идорањои дах-
лдори мамлакат бо ин созмони бо-
нуфузу мададрасони байналмилалї
ва мусоидати парлумони кишвар
барои фароњам овардани шароити
боз њам бењтари равобити байни ку-
митаи мазкур бо Љумњурии Тољи-
кистон мавриди баррасї ќарор ги-
рифтанд.

Амиршо Миралиев аз фаъолия-
ти густурдаи Кумитаи Байналмила-

лии Салиби Сурх дар Љумњурии То-
љикистон изњори ќаноатмандї на-
муда, чунин таъкид кард: Кумитаи
Байналмилалии Салиби Сурх дар
њамкорї бо Љамъияти Њилоли Ањма-
ри Тољикистон мавќеи худро ќариб
дар тамоми минтаќањои кишвари мо
бо маќсади омўзиши вазъи зинда-
гии ањолии минтаќањо ва тартиби
расонидани кўмак ба сокинони онњо
устувор намудааст.

Мавсуф дар идомаи сўњбат таъ-
кид кард, ки дар Љумњурии Тољики-

МУЛОЌОТИ АМИРШО МИРАЛИЕВ
БО ИВ АРНОЛДЇ

стон барои беш аз пеш тањким бах-
шидани муносибатњо шароит мављ-
уд аст ва заминаи њуќуќї низ фаро-
њам оварда шудааст.

Дар сўњбат њамчунин масъа-
лањои сохтмон ва таљдиди неру-

гоњњои барќи обии «Норак» ва «Ро-
ѓун», вазъи сарњади Тољикистону
Афѓонистон, тањкими њамкорї бо
Парлумони Иттињоди Аврупо, љара-
ёни иљрои Ќонуни Љумњурии Тољи-
кистон «Дар бораи Њилоли Ањмари
Љумњурии Тољикистон», безараргар-
донии минањо дар минтаќањои сар-
њадї,  сохтмони кўпрукњо байни То-
љикистону Афѓонистон баррасї шу-
данд.

Роњбари намояндагии минтаќа-
вии Кумитаи Байналмилалии Сали-

би Сурх дар Осиёи Марказї љано-
би Ив Арнолдї низ аз сатњи њам-
корињо бо Љумњурии Тољикистон
ибрози ќаноатмандї намуда, хо-
тирнишон сохт, ки њанўз байни
Љумњурии Тољикистон ва Кумитаи
Байналмилалии Салиби Сурх та-
моми имконоти мављуда мавриди
истифода ќарор нагирифтаанд ва
итминон дорам, ки ин мулоќот ба
густариши њамкорињои мо такон
мебахшад.

Љаноби Ив Арнолдї таъкид
кард, ки њамчун роњбари намоян-
дагии минтаќавии Кумитаи Бай-
налмилалии Салиби Сурх дар
Осиёи Марказї аз тамоми имко-
нот ва шароит љињати таќвияти
њамкорињо бо Љумњурии Тољикис-
тон истифода хоњад кард.

Мавсуф изњор дошт, ки моњи
октябри соли љорї бо ташаббуси
Кумитаи Байналмилалии Салиби
Сурх дар шањри Остонаи Љумњу-
рии Ќазоќистон семинари минта-
ќавї баргузор мегардад, ки барои
иштирок дар он чор нафар аз кор-
мандони Љамъияти Њилоли Ањма-
ри Тољикистон низ даъват шуда-
анд. Дар назар аст, ки  онњо дар ин
семинар дар бораи таљрибаи ѓании
худ љињати безараргардонии ми-
нањо суханронї мекунанд.

Ў њамчунин изњор дошт, ки
баъди ором шудани вазъ дар Ви-
лояти Мухтори Кўњистони Бадах-
шон кори Кумитаи Байналмилалии
Салиби Сурх дар Љумњурии Тољи-
кистонро дар њамкорї бо Љамъия-
ти Њилоли Ањмари Тољикистон дар
минтаќањои Ишкошим ва Хоруѓ
тањким хоњанд бахшид.

Дар мулоќот њамчунин раиси
Кумитаи Маљлиси намояндагони
Маљлиси Олии Љумњурии Тољикис-
тон оид ба корњои байналмилалї,
иттињодияњои љамъиятї ва иттило-
от  Олим Салимзода иштирок дошт.

Хадамоти матбуоти Маљлиси
намояндагони Маљлиси Олии
Љумњурии Тољикистон

Суратгир А. ИСОЕВСуратгир А. ИСОЕВ

¸Ба истиќболи Истиќлолияти давлатии Тољикистон

Имрўзњо дар Ќасри «Арбоб»-
и хољагии љамоавии ба номи Са-
идхоља Ўрунхољаеви ноњияи Бобо-
љон Fафуров корњои таъмирию
таљдидї босуръат идома доранд ва
тибќи наќшаи Њукумати Љумњурии
Тољикистон 16-уми ноябри соли
равон дар ин љо 20- солагии Иљло-
сияи ХV1 Шўрои Олии Љумњурии
Тољикистон ботантана таљлил кар-
да мешавад. Раиси Љамоати дењо-
ти «Унљи»-и ноњияи Бобољон
Fафуров Норхўља Додохољаев та-
риќи телефонї ба мо гуфт, ки ко-
рњои таъмирии Ќасри «Арбоб»-и
ба номи Саидхоља Ўрунхољаеви
ноњияи Бобољон Fафуров моњи сен-
тябри соли 2011 оѓоз шуда, дар
њоли анљомёбї ќарор дорад. Фар-
моишгари иншоот Маќомоти
иљроияи њокимияти давлатии ви-
лояти Суѓд ва лоињакаши иншоот
ЉДММ «Суѓдшањрофар» буда,
паймонкори асосиаш ЉДММ
«Рањмониён» мебошад. То ин дам
ќаср пурра аз нав болопўш шуда,
иваз намудани ќубурњои обтаъ-

минкунї, обгузар ва фавворањо пур-
ра ба анљом расидаанд. Толорњои
њунармандони халќї ва калон гаљ-
корию наќќошї шуда истодааст.
Корњои ободонї, кабудизоркунї ва
гулу гулзоркунии атрофи ќаср дар
арафаи анљомёбист, њамчунин ко-
рњои таъмиру рангуборкунии ќисми
пеши бино низ ба охир расида исто-
даанд. Бо сангњои мармар ва оро-
ишї оро  додани иншоот идома до-
рад. Умуман, кор дар њамаи самтњо
босуръат  давом дорад. Кормандо-
ни фаъоли ЉДММ «Рањмониён»-
рассом -ороишгар Њайдарљон Рањ-
матов, аъзои Академияи рассомони
Тољикистон Абдурањим Љабборов,
Рањматљон Рањматов, сармуњандис
Толибљон Сангинов, устои калон
Равшанљон Валиев, сангтарош
Ѓуломљон Њакимов ва бисёр дига-
рон дар кори босифат анљом ёфтани
таъмиру таљдид сањми босазо мегу-
зоранд.

Дар шафати ќаср чойхонаи бо-
њашамати миллї иборат аз тањхона
ва ду ќабати болої, ки толорњои

асосї, барои ќабули мењмонон,
толори гуфтушунид, њуљраи фар-
њангї, пешайвонњои бањорона ва
ошхона дорад, ба тариќи санъати
меъмории ќадимаи миллї бунёд
ёфта истодааст. Он барои 1200
љойи нишаст пешбинї шуда, бо
намуди дилрабои хеш ба ќасри
номдор њусни тоза зам хоњад на-
муд. Фармоишгари иншоот Идо-
раи сохтмони асосии вилояти Суѓд
буда, паймонкории асосиро
ЉДММ «Евростройсервис» ба
уњда гирифтааст. Бино ба гуфти
сармуњандиси ЉДММ «Еврострой-
сервис» Абдурасул Абдуллоев  дар
ин љо зиёда аз 500 нафар корга-
рон, њунармандони чирадасти
шањру ноњияњои Хуљанду Исфара
ва Бобољон Fафуров мењнат кар-
да истодаанд. Интизор меравад,
ки ќасри мазкур то охири моњи
сентябри соли равон пурра омода
мешавад.

Њ. НАЗРУЛЛО,
 «Садои мардум»

Тољикистон аз ќадамњои нахусти-
ни худ ба сифати кишвари мустаќил
дар роњи ќабули ќонунњо ва татбиќи
он дар њаёт њамарўза кўшишњои на-
заррас ба харљ додааст. Пеш аз њама
ќабули ќонунњои муњим бо роњи раъй-
дињї аз тарафи мардум шурўъ шуд.
Баъдан, њангоми ќабули чунин ќону-
нњо, фикру андешањои мардум, таклифу пеш-
нињодоти онњо ба назари эътибор гирифта
мешаванд. Ин тарзи ќабули ќонунњо хоси
љомеаи демократї аст.

Дар баробари муайян намудани сохти
давлатдорї меъёрњои Конститутсияи (Сар-
ќонуни) Љумњурии Тољикистон ба эњтиро-
ми  инсон ва эътирофу таъмини њуќуќу озо-
дињои ў нигаронида шуд.

Љомеаи демократиро бе ќонунњои љавоб-
гўйи талаботи меъёрњои пазируфтаи умуми-
башарї тасаввур кардан номумкин аст. Зеро
ќонун танзимкунандаи њаёти љомеа ба шу-
мор меравад.

Дар даврони Истиќлол зиёда аз њазору
чорсад ќонуни мукаммалу такмилбахши
ќонунњои амалкунанда тањия ва ќабул кар-
да шуданд, ки наќши онњо махсусан дар дав-
рони нољўрињои сиёсию иќтисодии кишвар
хеле муњиму назаррас буд. Махсусан пас аз
ќабули Конститутсияи (Сарќонуни) Љумњу-
рии Тољикистон маќомоти дахлдори дав-
латї кўшиш ба харљ доданд, ки ќонунњои
амалкунанда ба Конститутсияи (Сарќону-
ни) Љумњурии Тољикистон мувофиќ бошанд.

Бо назардошти манофеи миллию давлатї
шумораи зиёди санадњои њуќуќии байнал-
милалї аз тарафи Тољикистон пазируфта,
мавриди иљро ќарор дода шуданд. Ин сана-
дњои байналмилалии пазируфташуда чун
љузъи комили ќонунгузории Тољикистон ба-
рои танзими муносиботи дохилию хориљии
кишвари мо ањамияти калон доранд.

Тањияву ќабули ќонун зањмати сангин
аст. Пеш аз њама хиради баланд, тафаккур
ва таљрибаву дониши амиќ, њамзамон мањо-
рату истеъдоди хоса мехоњад. Дар тањияи он
мутахассисони бењтарин бояд љалб карда
шаванд. Дар Парламенти кишвар, пеш аз
њама, бояд чунин мутахассисону донишман-
дон фаъолият кунанд ва дар асл чунин њам
њаст.

Бо ин маќсад Парламенти даврї ба Пар-
ламенти доимамалкунанда ва касбї табдил
дода шуд. Чанд даъвати охир ва даъвати
феълї дар Парламент мутахассисони варзи-
даи соњањои гуногуни њаёт, махсусан
њуќуќшиносони собиќадор кору фаъолият
мекунанд. Лоињањои пешнињодгардидаи
ќонун бо тартиби муќарраршуда пас аз
ќайду номнавис шудан бо супориши Шўрои

Маљлиси намояндагони Маљлиси Олии Љум-
њурии Тољикистон дар кумитањои Маљлиси
намояндагон бо иштироки намояндагони
субъекти њуќуќи ташаббуси ќонунгузорї ва
намояндагони вазорату идорањои дахлдор,
мутахассисони соња мавриди омўзиш ва му-
њокимаи њаматарафа ќарор гирифта, баъдан
ба Шўрои Маљлиси намояндагон ва аз он љо
ба Иљлосияи Маљлиси намояндагон барои
баррасї ва ќабул пеш- нињод мегар-
данд. Ба љуз аз ќону-
ни авф ва буљети дав-
латї њамаи ќонунњо
пас аз ќабул ба тав-
ри ёдрасшуда аз та-
рафи Маљлиси
миллї љонибдорї
ва барои имзо ба
Президенти киш-
вар пешнињод ме-
шаванд. Пас аз имзо
дар нашрияњои расмї ба нашр
мерасанд.

Бояд зикр кард, ки дар Маљлиси миллї
низ ќонунњо пеш аз баррасї дар иљлосия аз
тарафи кумитањо ва баъдан дар Шўрои Маљ-
лиси миллї мавриди баррасї ќарор мегиранд.
Ин хусусиятњои муњим дар даврањои тањия,
ќабул, љонибдорї ва ба имзо расидани ќонун
ба назар гирифта мешавад. Дар акси њол дар
даврањои номбурда ин ќонунњо дастгирї на-
меёбанд.

Ќонун барои зиндагии шоистаю арзанда
ва амалї намудани њунару истеъдод ба ин-
сон њуќуќ ва шароити васеъ фароњам овар-
дааст, ки дар давлатњои ѓайридемократї кам
ба чашм мерасад. Дар баробари ин, барои
пешгирии њуќуќвайронкунї ќонун монеањо
эљод кардааст.

Баъдан барои вайрон кардани муќарра-
роти зиндагї ќонун љавобгарии љиноятї, маъ-
мурї, интизомї ва гражданї ё моддиро пеш-
бинї менамояд. Љавобгарии љиноятї њатто
дар намуди мањрум сохтан аз озодї ба мўњла-
ти якумра муќаррар карда шудааст.

Шарти муњими ќонун дар он аст, ки ба
ѓайр аз комилу пухта ва хубу љавобгў ба
талабот будан, бояд бемамониат амиќу даќиќ
иљро гардад.

Дар Конститутсияи (Сарќонуни) Љумњ-
урии Тољикистон маќомоти асосии кишвар

ва салоњияту ваколатњои умдаи онњо  акси
худро ёфтаанд. Дар ин радиф тавассути ќону-
нњо ва дигар асноди њуќуќї дигар маќомоти
давлатию љамъиятї таъсис дода шудаанд. Та-
вассути Конститутсияи (Сарќонуни) Љумњ-
урии Тољикистон дар самти таъмини риояи
даќиќ ва иљрои якхелаи ќонунњо маќомоти
прокуратура њамчун нозири умумї эътироф
гардидааст. Салоњияти он ба таври умум бо
Ќонуни конститутсионии Љумњурии Тољики-
стон «Дар бораи маќомоти прокуратура дар

Љумњурии Тољикистон» ва дигар
санадњои марбута

муа йя н
ш у д а -
аст.

Ма-
ќомоти
судї ти-
бќи Сар-
ќ о н у н и
к и ш в а р
шохаи му-

с т а ќ и л и њокимияти
давлатї эътироф гардидааст ва дар татбиќи
ќонун наќши хеле муњиму муассир дорад. Су-
дњои љумњурї дар мустањкамї ва пойдории
давлати демократию њуќуќбунёд, њифзи
њуќуќу озодињои инсон ва шањрванд, оро-
мию сулњу субот, бунёди љомеаи шањрвандї
ва тањкиму пойдории истиќлолияти давлатї
бо роњи ќабули асноди ќонунии судї сањмгу-
зор буда, дар таъмини волоияти ќонун, му-
бориза бар зидди љинояткорї, терроризми
байналхалќї, экстремизми сиёсию динї ва
таъмини рушди иќтисодию иљтимоии киш-
вар корњои лозимаро анљом медињад. Адо-
лати судиро ба амал мебарорад.

Њамзамон маќомоти судї дар самти ба-
ланд бардоштани сатњи маърифат ва тарбияи
њуќуќии мардум наќши назаррас дорад, зеро
таъмини волоияти ќонун, иљрою амалї шу-
дани он, пеш аз њама, ба маърифати њуќуќии
ањолии мамлакат сахт вобаста аст. Барои чу-
нин корњо аз роњи маљлисњои сайёри судї,
махсусан њангоми баррасии парвандањои
љиноятї васеъ истифода бурда мешавад.

Зикр кардан бамаврид аст, ки дар тањия
ва ќабули ќонунњо, пеш аз њама, наќши мар-
думи Тољикистон, Президенти кишвар, Пар-

ламент ва дигар субъектњои ќонунгузор
хеле назаррас мебошад. Иштироки ва-
сеи мардум дар тањия ва муњокимаи
лоињаи ќонунњои Љумњурии Тољикистон
«Дар бораи танзими анъана ва љашну
маросимњо дар Љумњурии Тољикистон»
ва «Дар бораи масъулияти падару мо-
дар дар таълиму тарбияи фарзанд» да-

лели ин гуфтањо шуда метавонад.
Хусусан ташаббуси Президенти кишвар

бо истифода аз њуќуќи конститутсионии худ
љињати тањия ва ќабули ќонунњои муњиму
дархўри манофеи миллату мењан пайваста
ба назар мерасад. Гузашта аз ин, њангоми
сўњбату вохўрињо бо мардум дар баробари
масоили њамарўза, дар боби  мазмуну моњи-
яти ќонунњои амалкунанда, ањамияти риояю
иљрои онњо ибрози аќида мекунанд. Њанго-
ми тањияю пешнињоди лоињањои ќонунњо аз
таклифу пешнињодоти мардум ба таври ва-
сеъ ва самаранок истифода менамоянд. Ода-
монро  ба роњу равиши нави зиндагї, ба-
ланд бардоштани тафаккури сиёсї, эњсоси
худогоњї, васеъ намудани љањонбинї ва ази-
зу муќаддас донистани давлати тољикон ва
рамзњои он, њифзи истиќлолият ва таъмини
якпорчагии кишвар ва рушду нумуи он њидо-
ят мекунанд. Ва моњияту рисолати ќонун низ
аз њамин иборат аст.

Фармони Президенти Љумњурии Тољи-
кистон аз 9 апрели соли 1997 тањти №691
«Дар бораи сиёсати њуќуќї ва таъмини тар-
бияи њуќуќии шањрвандони Љумњурии То-
љикистон» ва ќарору барномањои њукуматї
љињати таъмини иљрои он дар  самти њидоя-
ти мардум  вобаста ба баланд кардани са-
вияи дониши њуќуќї ва эњтирому риояи
ќонун хеле назаррас аст.

Маќомоти давлатї ва сокинони киш-
варро зарур аст, ки дастовардњои даврони
истиќлолият ва Вањдати миллиро муќаддас
њисобида, бо сипосгузорї аз зиндагии хубу
осоишта дар таъмини риояи ќонун пешдаст
бошанд ва кору фаъолияти худро дар ин самт
љоннок намоянд. Эњтироми ќонунро ба љо
оранд ва дар доираи он зиндагї карданро
пешаи худ созанд. Амалї намудани ин ва
дигар тадбирњои зарурї љињати таъмини во-
лоияти ќонун ба мо имкон медињад, ки дар
тањкими љомеаи демократию њуќуќбунёд
марњила ба марњила ќадамњои устувор гу-
зорем ва истиќлолияти давлатиро комилан
њифз намоем, зеро Истиќлолият ва ќонуни-
ят бо њам тавъаманд.

 С. ШОНАЗАРОВ,
њуќуќшинос,

Мушовири давлатии
адлияи дараљаи 3

«Ќонун бояд, пеш аз њама, ба њифзу њимояи инсон ва

њуќуќу озодињои ў равона карда шавад, мавќеи шахсро дар

љомеа мустањкам намояд ва барои истифодаи неруи мод-

диву маънавии вай, зиндагии осуда ва озоду шоистаи шањ-

рвандон дар љомеа мусоидат намуда, ташкили фазои

мўътадили соњибкорї ва фаъолияти муназзами маќомоти

давлатї, корхонањо ва ташкилоту муассисањо замина гу-

зорад».
(Аз Паёми Президенти Љумњурии Тољикистон ба Маљ-

лиси Олии Љумњурии Тољикистон аз 20 апрели соли 2012)

- Дар асоси фармони мазкур
љињати бењтар ба роњ мондани фаъ-
олияти нозирони минтаќавии ми-
литсия маќомоти корњои дохилї чї
тадбирњоро бояд амалї намоянд?

- Нозирони минтаќавии милит-
сия љињати пешгирї ва ошкор на-
мудани амалњои љиноятї дар сафи
пеши мубориза буда, бо ањолї бе-
восита робитаи зич доранд. Фар-
мони мазкур мањз барои бењтар на-
мудан ва баланд бардоштани на-
ќши нозирони минтаќавии милит-
сия, аз љониби маќомоти иљроияи
њокимияти давлатї дар мањалњо
њар чї бештар дастгирї ёфтан, боз
њам хубтар гардондани шароити
кори онњо ќабул гардидааст.

Давоми 20 соли Истиќлолияти
давлатии Тољикистон сатњи зинда-
гии мардум рў ба бењбудї нињод.
Њамзамон дар ин муддат шумораи
ањолии кишвар низ афзоиш ёфт.
Вобаста ба ин, вазифа ва ваколати
кормандони маќомоти корњои до-
хилї, аз љумла нозирони минтаќавї
њам дигаргуниро таќозо менамояд.

Аз љумла мутобиќи фармони
мазкур вазифаи сардори минтаќаи
хизматии милитсия (феълан сарно-
зир) ташкил дода мешавад.

Ба Вазорати корњои дохилї су-
пориш дода шудааст, ки Низомно-
маи нозирони минтаќавии милит-
сия ва уњдадорињои вазифаи сар-
дори минтаќаи хизматии милитсия-
ро омода намояд.

- Ташкили воњидњои кории но-
зирони минтаќавї мутобиќи фар-
мони мазкур чї гуна сурат меги-
рад?

- Мувофиќи Дастурамали Ва-
зорати корњои дохилии Љумњурии
Тољикистон, ки фаъолияти нозиро-
ни минтаќавиро ба танзим медаро-
рад, ба њар нозир дар шањрњо бояд

¸Шарњи мо

аз 3,5 то 4 њазор ва ќишлоќ-
љойњо то 8 њазор ањолї во-
баста шавад.

Айни замон ба њар но-
зири минтаќавии милитсия аз
13 то 15 њазор ањолї рост
меояд. Дар чунин њолат онњо
барои иљрои њатмии вази-
фаи худ дар таъмини тарти-
боти љамъиятї имкон надо-
ранд.

Дар Вазорати корњои
дохилии Љумњурии Тољики-
стон мутобиќи Фармони
Президенти Љумњурии Тољи-
кистон гурўњи корї таъсис
дода шудааст. Он масъалаи
зиёд намудани воњидњои ко-
рии нозирони минтаќавиро
вобаста ба шумораи ањолї
њамаљониба тањлил менамо-
яд.

Њамзамон масъулияти нозиро-
ни минтаќавї баланд бардошта ме-
шавад. Тавре дар фармони мазкур
омадааст, минбаъд сардори мин-
таќаи хизматии милитсия њар сол
дар љаласањои вакилони љамоатњои
шањраку дењот ва љамъомади соки-
нони минтаќањо њисобот медињанд.

Бо маќсади мустањкам намуда-
ни алоќаи зич байни маќомоти ко-
рњои дохилї ва љомеа, баланд бар-

доштани сатњи иштироки шањрван-
дон дар таъмини тартиботи љамъи-
ятї, пешгирии њуќуќвайронкунї ва
мубориза бар зидди љинояткорї дар
минтаќањои хизматї Шўрои љамъи-
ятї таъсис дода мешавад.

Ба бењтар гаштани шароити зин-
дагї ва фаъолияти нозирони минта-
ќавии милитсия низ диќќати асосї
дода мешавад. Бо маќсади сари ваќт
њал намудани арзу шикояти шањр-
вандон, анљом додани корњои фаврї

љињати пешгирї ва ошкор намуда-
ни амалњои љиноятї онњо бо наќли-
ёт ва дигар воситањои техникї таъ-
мин мегарданд. Дар ин хусус муво-
фиќи фармони мазкур маќомоти
иљроияи њокимияти давлатї вазифа-
дор карда шудаанд.

- Доир ба фаъолияти имрўзаи
нозирони минтаќавии милитсия каме
маълумот медодед?

- Дар љумњурї 945 нафар нози-
рони минтаќавии милитсия фаъоли-
ят мекунанд. Дар таъмини тартибо-
ти љамъиятї, мубориза бар зидди
љинояткорї сањми онњо баѓоят ка-
лон аст. Бевосита аз љониби нози-
рони минтаќавии милитсия дар шаш
моњи соли равон 1678 љиноят ош-
кор карда шудааст. Дар њамкорї
бо дигар бахшњои маќомоти корњои
дохилї 1626 љиноят ошкор гардид,
ки нисбат ба соли гузашта 36 љино-
ят зиёд мебошад.

Дар љойњои љамъиятї зиёд ба
ќайд гирифта шудани љиноят (481
адад) ва аз љониби шахсони доѓи
судидошта содир гаштани амалњои
љиної (982 адад) моро водор месо-
зад, ки  дар самти мубориза алайњи
ќонунвайронкунињо фаъолияти беш-
тару самаровар дошта бошем.

Аъзам МЎСОЕВ,
«Садои мардум»

Фармони Президенти Љумњурии Тољикистон Эмомалї Рањмон аз 30 июни соли 2012 тањти №1291
«Дар бораи тадбирњои баланд бардоштани наќши нозирони минтаќавии милитсия дар таъмини тарти-
боти љамъиятї ва тавсеаи њамкории онњо бо ањолї» ќабул гардид. Вобаста ба љараёни татбиќи фармони
мазкур  ва вазифањои маќомоти њифзи њуќуќ дар робита бо он сардори шўъбаи роњбарии нозирони
минтаќавии Раёсати њифзи тартиботи љамъиятии Вазорати корњои дохилии Љумњурии Тољикистон
полковники милитсия Хайриддин Садриддинов ба саволњои хабарнигори рўзнома посух дод.

Суратњои  Ањлиддин Исоев

Маркази равобити
Пойтахт

Суратњои  Ањлиддин ИСОЕВ

Душанбе-Плаза

Маљмааи хонањои
«Пойтахт-80»

Дар майдони Исмоили Сомонии шањри
Ќўрѓонтеппа, соњиби медали биринљии Бозињои
XXX тобистонаи  олимпии Лондон-2012 Мав-
зуна Чориеваро сокинони маркази вилояти
Хатлон ба таври хушу тантанавї истиќбол ги-
рифтанд. Раиси вилояти Хатлон Ѓайбулло Ав-
залов дар назди истиќболгирандагон сухан-
ронї карда, аз њунарнамоии муштзандухтари
хатлонї изњори ќаноатмандї намуда, ба ў 20
њазор сомонї мукофоти муќарраркардаи Ма-
ќомоти иљроияи мањаллии њокимияти давла-
тии вилояти Хатлонро супорида, ба фаъолияти
варзишии Мавзуна барору комёбињо орзу на-
муданд. Соњибкор Нусратулло Файзуллоев на-
тиљаи њунарнамоии М. Чориеваро бо 25 њазор
сомонї ќадр карданд.

Сипас, Мавзуна Чориева дар назди истиќ-
болгирандагон ба сухан баромада, ба онњо
барои дар чунин сатњ истиќбол гирифтану ќад-
ршиносї ёфтанаш изњори миннатдорї наму-
данд. Аз љониби  ташкилоту муассисањои ви-
лоятї  низ тўњфањову мукофотњо таќдим гар-
дид.

Баъди анљоми љамъомади тантанавї Мав-
зуна Чориева роњи зодгоњи азизаш - шањри
Кўлобро пеш гирифт Дар даромадгоњи ќисма-
ти љанубии шањр  фаъолон, мухлисон, хешу
аќрабо, устодону њамсинфон ва дар маљмўъ
онњое, ки барояшон варзиш  азизу муќаддас
аст, бо расму шиорњои зиёд, гулу гулдастањои
тару тоза  ва мутрибон бошанд, бо суруду са-
дои дафу сурнай ба истиќболи  шарафманд-
гаштаи  медали биринљии Бозињои XXX олим-
пии тобистонаи  Лондон-2012  Мавзуна Чори-
ева баромада,  муштзани чаканпўшро дар са-
тњи баланд пешвоз  гирифтанд. Сипас, Мавзу-
на  рўйи мошини хуб орододаи болокушода
баромада, то расидан ба Маљмааи 2700- сола-
гии Кўлоб ба сокинони  ба хиёбону сари  кўчањо
баромадаи шањр, дар љавоб ба ќадршиносию
эњтироми   онњо, даст болои дил  гузошта дас-
тафшонї намуданд.

Дар майдони  назди Маљмааи 2700-сола-
гии Кўлоб раиси шањр Абдуѓаффор Рањмонов
назди анбўњи истиќболгирандагон бо сухани
табрикї баромада, бо ќаноатмандї изњор на-
муданд, ки дастоварди олимпии Мавзуна на ин
ки ифтихори сокинони шањри бостонии Кўлоб,
балки ифтихору сарбаландии тамоми мардуми
кишвари азиз аст. Дастоварди олимпии Мавзу-

на Чориева  собит намуд, ки шахс, сарфи назар
аз синну сол ва љинс, метавонад тавассути зањ-
мати софдилона соњиби њама гуна обруву из-
зат ва сатњи хуби зиндагї гардад.Акнун бо-
варї дорам, ки аз ин пас љавондухтарони зиёди
Кўлоб пешаи Мавзунаро дастгирию пайравї
хоњанд кард,- таъкид намуданд дар идомаи су-
ханронии хеш раиси шањр. Дар анљоми сухани
табрикии хеш раиси шањр А. Рањмонов изњор
намуданд, ки аллакай бо дастгирии  Маќомоти
иљроияи мањаллии њокимияти давлатии шањри
Кўлоб, хонаи падарии  Мавзуна Чориева дар
як муддати кўтоњ дар њаљми 40000 сомонї таъ-
миру таљдид гашта, дар баробари ин љоиз до-
нистем, ки дар маркази шањр ба ин ќањрамони
олимпї, хонаи панљњуљрадор бо 8 сотих зами-
ни наздињавлигї ва бо муњайё намудани тамо-
ми љињозу асбоби зиндагї таќдим намоем.

Мавзуна дар посух ба суханони табрикии
шањрдор изњор намуданд, ки сазовор шудан
ба медали биринљии Бозињои XXX тобистонаи
олимпии  Лондон-2012, акнун ин танњо ибти-
дои дастовардњои варзишии ўст, ки  тавассути
ифтихор аз Ватану халќи азиз, ба он шарафёб
гаштаанд.

-Акнун барои расидан ба ќуллањои балан-
ди мурод, омодагї мегирам ва боварї дорам,
ки бо њунари хеш Парчами Ватанро дар мусо-
биќањои оянда боз њам баландтар меафрозам,-
бо шукргузорї аз истиќболи намунавии соки-
нони шањр таъкид намуд Мавзуна Чориева.

Т.ФАЙЗАЛЇ,
«Садои мардум»

ТАВАЉЉУЊИ «CHANDHA POWER» БА

ГИДРОЭНЕРГЕТИКАИ ТОЉИКИСТОН
Масоили њамкории иќтисодї ва татбиќи

лоињањои гидроэнергетикї дар Љумњурии Тољи-
кистон аз љониби Ширкати «Chandha Power» 17
август зимни мулоќоти муовини вазири рушди
иќтисод ва савдои Љумњурии Тољикистон Умед
Давлатзод бо раиси Ширкати «Chandha Power»-
и Љумњурии Њиндустон Синил Чадња ва ноиби ў
Ювраљ Ванту баррасї гардид.

Ёдовар мешавем, ки аз соли 1993 инљониб
миёни Љум-њурии Тољикистону Њиндустон созиш-
номањо ба имзо расидаанд, ки љињати рушди њам-
корињо дар соњањои гуногуни иќтисод ва илму
фарњанг асоси њуќуќию шартномавї ба њисоб
мераванд.

Бекназари АБЎБАКР,
 АМИТ «Ховар»

МАШЃУЛИЯТЊОИ ШАВЌОВАРУ ЭЉОДЇ ДАР «ЗИМЧУРУД»
ДУШАНБЕ, 22 август. (АМИТ «Ховар», Музаффар РУСТАМОВ). - Аз 21 то 26-уми авгу-

сти соли 2012 мактаббачагони лаёќатманд дар мавзеи хушманзараи истироњатгоњи «Зимчу-
руд» бо лагери фароѓатию омўзишї фаро гирифта мешаванд. Дар лагер 120 нафар хонанда
истироњат мекунанд. Масъули баргузории чунин шакли фароѓатгоњ Муассисаи давлатии «Мар-
кази рушди истеъдодњо»-и Раёсати маорифи шањри Душанбе мебошад. «Маркази рушди ис-
теъдодњо» соли чорум аст, ки лагерњои фароѓатию омўзиширо ташкил мекунад.

Маќсади гузаронидани чунин лагер фаро гирифтани мактаббачагони лаёќатманд дар дав-
раи тобистон ва тавассути истироњат дар манзарањои хушњавову бароњати дараи Варзоб њам-
замон ба машѓулиятњои шавќовару эљодї љалб намудани онњо мебошад.

АРМУЃОН БА СОЛИ НАВИ ТАЊСИЛ
ИСФАРА, 22 август.(АМИТ «Ховар», Мирзалї АМОНОВ).-Соли нави хонишро 240 нафар

толибилми дењаи Сурхи шањри Исфара дар мактаби нав оѓоз менамоянд. Дар маркази дења сохт-
мони мактаби нави дуошёна ба охир мерасад. Бинокорони «Ширкати сохтмони Исфара» васлу
насби хати барќ ва корњои ободонии њудуди мактабро анљом медињанд.

Мактаби нав аз буљети вилоят дар њаљми 1 миллиону 300 њазор сомонї маблаѓгузорї шуда, ба
љуз њашт синфхона, инчунин дорои синфи компютерї, устохонаи дуредгарї, устохонаи дўзандагї,
китобхона ва дигар иншооти ёрирасони таълимист.

¸Ба истиќболи Иљлосияи XVI Шўрои
Олии Љумњурии Тољикистон


